
Lënda: Kthim përgjigje kërkesës për koment
Lënda: Kthim përgjigje lidhur me kërkesën për informacion
Drejtuar: Gazetës “SOT”
Në përgjigje të kërkesës suaj për informacion, lidhur me procedurën e prokurimit për projektin “Porti i Ri Tregtar i Integruar në Porto Romano” dhe konkretisht mbi sigurimin e ofertës të operatorit ekonomik BOE “ARCHIRODON CONSTRUCTION (OVERSEAS) COMPANY LIMITED - DEME DREDGING NV – SOCIETÀ ITALIANA DRAGAGGI S.P.A.”, ju sqarojmë sa më poshtë:
Në përputhje me dokumentet e tenderit dhe legjislacionin në fuqi për prokurimin publik, sigurimi i ofertës nuk është dorëzuar në fazën e parë të procedurës së parakualifikimit.
Konkretisht, sipas parashikimeve të dokumenteve të tenderit, Shtojca nr. 5 “Formulari i Sigurimit të Ofertës”, sigurimi i ofertës duhej të paraqitej nga operatorët ekonomikë pjesëmarrës në fazën e dytë të procedurës, në momentin e dorëzimit të propozimit teknik dhe ofertës ekonomike.
Gjithashtu, në nenin 79, pika 3, të VKM nr. 285, datë 19.05.2021 “Për miratimin e rregullave të prokurimit publik”, të ndryshuar, parashikohet shprehimisht se: “Në rastin e procedurave të prokurimit me faza, në fazën e parë të kualifikimit, dokumentacioni duhet të përmbajë vetëm dokumentet e kualifikimit, siç parashikohet në dokumentet e tenderit. Në fazën e dytë e në vijim, operatori ekonomik duhet të dorëzojë ofertën teknike dhe ofertën ekonomike.” Në përfundim, lidhur me pyetjen tuaj, sqarojmë se, sigurimi i ofertës paraqitet se bashku me ofertën ekonomike. Pra ne momentin e paraqitjes së ofertës ekonomike. 
Duke qenë se në procedurën në fjalë nuk është paraqitur ofertë teknike dhe ekonomike brenda afatit të përcaktuar në dokumentet e tenderit, nuk është dorëzuar as sigurimi i ofertës nga operatori ekonomik në fjalë. Për këtë arsye, nuk ekziston asnjë shumë e arkëtuar apo e mbajtur nga Autoriteti Portual Durrës në lidhje me sigurimin e ofertës.
Faleminderit.

